PLAN DITAR
TEMA 1-2                                                               
	Fusha: Shkencat e natyrës
	Lënda: Fizikë
	Shkalla: 4
	Klasa: IX 

	Tema 1. Elektricitetit, fillimet, përdorimet e tij.
Tema 2. Elektriciteti statik
	Situata e të nxënit: Mendo një ditë pa elektricitet, një ditë ku qindra pajisje elektrike që ju rrethojnë nuk funkionojnë. Nëse ju do të kishit lindur para 100 viteve jeta juaj do të ishte shumë më ndryshe.

	Rezultatet e të nxënit të kompetencave të fushës sipas temës mësimore:
Nxënësi/ja:
Tema 1.
· përshkruan etapat e zhvillimeve për zbulimin e elektricitetit dhe disa përdorime të rëndësishme të tij;
· vlerëson rëndësinë e përdorimit tëelektricitetit në jetën e përditshme;
Tema 2. 
· përshkruan se si materialet mund të ngarkohen me elektricitet statik;
· përshkruan vëzhgimet për  efektet që kanë objektet e ngarkuara me njëri-tjetrin;
· interpreton rezultatet duke përdorur njohuritë dhe të kuptuarit shkencor.
	Fjalët kyçe: elektricitet

ngarkesë elektrike = thërmijë me ngarkesë pozitive ose negative

elektron = ngrakesë negative, thërmijë përbërëse e atomit.

Proton = ngarkesë pozitive, thërmijë në bërthamën e atomit.

	Burimet: teksti, materiale të përgatitura nga mësuesi
Mjetet: fletore, tabela mësimore
	Lidhje me fushakurrikulare: Kimi,tik, gjuhët dhe komunikimi

	Metodologjia dhe veprimtaritë e nxënësve
Nxitja e diskutimit,veprimtari praktike, punë në  dhe grupindividuale, diskutim

	Mësimi fillon duke nxitur diskutimin në lidhje me njohuritë që nxënësit  kanë për elektricitetin, zhvillohen pyetje të tilla si:
· Kur dhe ku u zbuluan efektet e para elektrike?
· Çfarë dini për zbulimin e baterisë së Voltës?
· Cilët ishin shkencëtarët rivalë që studiuan dhe treguan mënyrën e furnizimit me energji elektrike?
· A ndikoi zbulimi i pajisjeve elektrike në zhvillimin e kompjuterave nga kompjuteri i parë me përmasa sa të një dhome të zakonshme në kompjutera më të shpejtë e më të vegjël?
· Thoni disa pajisje të cilat nuk mund të funksionojnë në mungesë të rrymës elektrike.

Bashkëbisedim, shpjegim: Duke u nisur nga njohuritë që keni për elektricitetin zbërtheni fjalët shkencore: përgjigjet shënohen në tabelë dhe shpjegohen ato për të cilat nxënësi nuk ka njohuri.

· Ngarkesë elektrike      -Fushë elektrike
· Elektricitet statik        -Rrymë elektrike
· Tension elektrik          -Rrymë e vazhduar
· Rrymë alternative       -Rezistencë elektrike
· Amper                         -Ampermetër  
· Volt                             -Voltmetër 
· Om                              -Kulon 
· Energji e rrymës elektrike

Zhvillohen pyetje të tilla si:
· Si është i ndërtuar atomi?
· Çfarë shenje kanë protonet dhe elektronet?
· Pse atomi është elektroasnjanës megjithëse brenda tij ka ngarkesa elektrike?
· Si bashkëveprojnë dy ngarkesa me shenja të kundërta? Po me shenja të njëjta?  

Shpjegoj: Veçimi i ngarkesave
Kur disa materiale ferkohen së bashku, forcat e fërkimit mund të shkaktojnë që elektronet të kalojnë nga një material në tjetrin. Protone nuk mund të lëvizin lehtë nga vendi tyre.Një trup bëhet i ngarkuar negativisht kur në të hyjnë elektrone të tjera. Një trup bëhet i ngarkuar pozitivisht kur nga ai largohen elektrone

Veprimtari praktike 1: Demonstrohet eksperimenti ku provohet veprimi i shufrës së qelqit të fërkuar me copë të mëndafshtë, ndaj polesterolit dhe veprimi i shufrës së ebanitit të fërkuar me copë të leshtë ndaj copave të letrës

Punë në grup dhe  individuale. Pasi të bëni provat përshkruani çfarë ndodh me shufrat? Po me copat e letrës? A janë të ngarkuar? A mund të vihet re e njëjta gjë me një shufër metali? Amund të themi se lëvizja e elektroneve nga një vend në tjetrin shkakton ngarkesën e trupave?

Veprimtari praktike 2. Hetim i ngarkesave të induktuara: Pasi shufra plastike të jeë fërkuar me një rrobë e vendosim pranë copave të letrës të prera më parë në copa të vogla.
Nxënësit duhet të shpjegojnë se pse shufra e ngarkuar ndikon në copat e pa ngarkuara të lëtrës.

Punë e pavarur me shkrim në fletoren e punës: Plotësim i ushtrimeve 1 dhe 2 faqe 1. 


	Vlerësimi : Vëzhgim, matje.
N 2: Përshkruan pjesërisht etapat e zhvillimeve për prodhimin e elektricitetit, tregon me ndihmë nga teksti se si mund të elektrizohen materialet, përdor pak njohuritë për të kuptuarit shkencor.

N 3: Përshkruan mirë etapat e zhvillimeve për prodhimin e elektricitetit, jep shembuj të elektrizimit të trupave, përdor mirë njohuritë për të interpretuar të kuptuarit shkencor.

N 4: Përshkruan saktë etapat e prodhimit dhe përdorimit të elektricitetit, shpjegon si mund të ngarkohet një trup dhe përdor saktë njohuritë për të kuptuarit shkencor.

